Byenvini nan Broward Kolèj,

Mwen vle salye-w an kreyòl e komplimante ou pou chwa-sa ke ou fè pou etidye nan Broward Kolèj. Kolèj sa pi ansyen e pi gran ke tout lòt kolèj nan zòn Broward la. Kolèj la gen elèv ki soti nan plis ke 150 peyi.  Chak nouvo elèv nan kolèj la gen yon istwa ki pwòp a limen-m pou-l rakonte.  Mwen Kwè ke-w ap satisfè ak tout sòt de pwogram ke nou ofri nan lekòl la. 

Men kèk avantaj ke-w ka pwofite jwen nan Broward kolèj: Si ou bezwen èd ak angle, ou ka jwen èd nan yon pwogram espesyal ki rele: Pwogram Angle pou Etid Akademik (English for Academic Purposes Program). Nou ofri degre 2 ane ak degre 4 ane. Nou ofri degre pou elèv ki vle fè klas yo an pèson ou komplètman nan kompitè. An plis, ou ap jwen yon fakilte ak administrasyon ki byen prepare, ak klas ki pa twò gwo e ki ka pèmèt ou konen pwofesè-w pèsonèlman. 
Kòm prezidan Broward Kolèj, se avèk anpil plèzi ke mwen resevwa ou nan kominote nou-an ak de bra louvri. Pwovèb Kreyòl la di “Men anpil chay pa lou.” Lè ou antre nan kominote nou an, konen ke ou pa sèl. Ou pap lite pou kont ou. Ke ou isit tout la viy-w, ou ke ou fèk vini isit, mwen swete ke-w konsidere Broward Kolèj tankou yon kominote ki respekte-w et ki la pou ede-w akompli potensyalite ak rèv ou.

Sensèman,
J. David Armstrong, Jr.

Prezidan
